
Fl-ilsien Malti hemm g˙add ©mielu ta’ kliem li ng˙idu ta’ spiss imma wisq na˙seb li, 

l-aktar il-©enerazzjoni Ωag˙Ωug˙a, ng˙iduhom ming˙ajr ˙sieb dwar l-isfond tag˙hom. Hawn 

g˙aΩilt u˙ud minn kliem b˙al dawn. 

Labra tal-inxir
Din kul˙add jaf xi tkun imma nibda biex ng˙id li mhix labra. Labra tniggeΩ, imma din 

ma tniggiΩx. Sa Ωmien l-ewwel gwerra dinjija 1914-1918 ˙afna kienu dawk li jonxru fuq tul 

ta’ rumnell jew ˙abel irqiq, mhux fuq il-wajer. Minfl ok il-labar tal-inxir tal-molla li nafu issa 

kienu juΩaw labar tar-ras twal xi ˙ames jew sitt çentimetri u bihom kienu jehmΩu d-drapp 

wara li jrikkbuh fuq il-˙abel. Dawn il-labar tar-ras kbar verament labar u kienu jg˙idulhom 

labar tal-inxir. Meta ma baqg˙ux jintuΩaw aktar, minfl okhom bdew juΩaw b˙al biçça njama 

twila bejn 8 u 10 çentimetri imxaqqa u mbexxqa minn tulha sa nofsha u din kienet titrikkeb 

fuq id-drapp minxur u ΩΩommu f’postu. Ìieli kienu jag˙mlu minnhom jixb˙u l-g˙amla taç-

çombini u, g˙alkemm xorta wa˙da kienu baqg˙u isej˙ulhom labar tal-inxir, kien hemm ukoll 

bosta, l-aktar f’G˙awdex li minfl ok labra tal-inxir kienu jg˙idu çombin. Ommi kienet tg˙idli 

li l-labar tar-ras it-twal ©ieli kienu jpo©©uhom fuq il-linja tal-ferrovija biex meta tg˙addi t-tren 

tg˙affi ©hom b’mod li jsiru jidhru qishom mg˙arfa u jilg˙abu bihom fi l-log˙ob tal-pupa. 

Musmar tal-qronfol 
Dan la hu musmar u lanqas tal-qronfol. Dawk li nixtru biex inΩiduhom mal-ikel u ̇ lewwiet 

g˙andhom g˙amla qisha musmar. Bil-Latin clavus huwa musmar, g˙alhekk bl-IngliΩ ng˙idu 

cloves, bil-FrançiΩ clou u bit-Taljan chiodo. Dawn l-hekk imsej˙a msiemer huma blanzuni 

nixfi n tal-fjuri ta’ si©ra tropikali li fi l-botanika nafuha b˙ala Syzygium aromaticum u hija 

mir-razza tar-ri˙an li wkoll ifu˙. Il-kelma qronfol tid˙ol g˙ax ir-ri˙a tfu˙ tieg˙u ixebb˙uha 

ma’ dik tal-qronfol.

Qarg˙a 
Hemm qawl Malti li jg˙id: “Kemm hu ibla˙ dak li ’l mara, qabel il-waqt, jikxfi lha l-qarg˙a.” 

Jew varjant iehor: “ÓaΩin jag˙mel dak ir-ra©el li lill-mara, qabel iΩ-Ωwie© juriha l-qarg˙a”. 

Il-qarg˙a, hawn tfi sser karus bil-fl us, g˙ax l-antiki f’Malta, kif insibu wkoll f’artijiet o˙ra, 

kienu jnixxfu l-qarg˙a twila mir-razza li tikber qisha fl ixkun meta tkun g˙adha fi s-si©ra, meta 

tinxef jaqtg˙ulha r-ras u jie˙du Ω-Ωerrieg˙a li tkun baqg˙et fi ha. Meta jiΩvujtawha tkun qisha 

fl ixkun tajjeb biex tista’ terfa’ xi ˙a©a fi h u tag˙lqu b’xi tapp. Kien hemm min ja˙bi l-fl us 

fi ha. F’xi pittura antika ©ieli naraw xi rag˙aj jew kampanjol b’qarg˙a çkejkna g˙amla ta’ 

fl ixkun imdendla maç-çinturin biex jista’ jixrob minnha. Il-qawl ifi sser li jekk ra©el jikxef li 

g˙andu l-fl us, il-mara tiΩΩew©u g˙alihom u mhux g˙all-im˙abba.

KurΩitajiet KurΩitajiet 
dwar xi Kliem Maltidwar xi Kliem Malti

Guido Lanfranco

Kupuni 
Ng˙id is-sewwa li daΩ-Ωmien ftit jew xejn nisimg˙u din il-kelma imma sa Ωmien it-tieni 

gwerra dinjija din kienet kelma komuni ˙afna. Kultant kont tisma’ xi mara tg˙idlek li ©abet 

xi sett platti bil-kupuni. Ma’ xi prodotti ta’ ikel jew o˙rajn kont issib b˙al tikketti jew biljetti 

li ji©©emmg˙u u, meta jkollok çertu numru, tista’ tmur tibdilhom ma’ xi rigal. Din is-sistema 

g˙adha teΩisti, imma l-kelma kupuni qajla g˙adha tintuΩa. Il-kelma kupuni konna g˙iduha 

˙afna meta nirreferu g˙all-istampi li kienu jinstabu mal-pakketti tas-sigarretti. Kienu jkunu 

stampi mill-isba˙ u mill-aktar interessanti li ji©©emmg˙u biex tg˙aqqad is-settijiet. Issa 

dawn is-cigarette cards saru jiswew ˙afna g˙all-kollezzjonisti. A˙na fi t-toroq jew fl -iskola 

konna npartu l-kupuni biex ng˙aqqdu s-sett, b˙alma issa jinxtraw stampi stickers li jiffurmaw 

settijiet tal-football, fi lms u su©©etti o˙ra tal-mument. L-istampi tas-sigarretti dejjem kienu 

jg˙idulhom kupuni g˙ax fost id-ditti li ja˙dmuhom, b˙al ta’ Scerri tal-Óamrun, kienu javΩaw 

li jekk i©©emma’ çertu numru ta’ stampi tas-sigarretti minn tag˙hom kont tista’ tmur bihom 

il-Óamrun u tag˙Ωel rigal. 

Tal-a˙˙ar iba˙˙ar 
Nisimg˙uha u ng˙iduha kemm-il darba u ting˙ad lil min jew jasal jew imissu l-a˙˙ar 

wie˙ed f’xi sitwazzjoni, imma ftit wisq jafu minn fejn ©ejja din l-espressjoni. Tul l-ewwel 

nofs tas-seklu g˙oxrin kien g˙ad baqa’ funerali li fi hom kien jakkumpanja ra©el li f’idejh 

kien iΩomm bieqja. Din kien ikun fi ha xi nçens jew ˙xejjex jin˙arqu ©amar li jer˙u ri˙a tfu˙ 

jew jer˙u du˙˙an. It-tba˙˙ir huwa superstizzjoni m˙allta mad-devozzjonijiet li fl -img˙oddi

aktar minn issa, kien parti mir-ritwali fi d-drawwiet u t-twemmin tal-Maltin. F’dawn

il-funerali meta fi hom kienu j©orru lill-mejjet lejn il-karru jew lejn iç-çimiterju tar-ra˙al, 

madwar it-tebut kien ikun hemm xi Ωew© jew erba’ r©iel (skont kemm lest t˙allas!) bix-

xemg˙a tixg˙el f’idhom, imma wara t-tebut kien ikun hemm dak li jba˙˙ar, u kien jimxi 

l-a˙˙ar wie˙ed wara r-reffi eg˙a; g˙alhekk “tal-a˙˙ar iba˙˙ar”. Id-du˙˙an li jitla u jisfuma 

fi x-xejn waqt it-tba˙˙ir, f’diversi kulturi madwar id-dinja jin˙ass b˙allikieku kuntatt bejn 

l-art u d-dinja l-o˙ra.

Gagazza 
Hawn min jg˙idlek li bena l-presepju mill-gagazza. Sas-snin erbg˙in dan setà kien minnu, 

imma daΩ-Ωmien il-gagazza m’g˙adekx issibha. Hemm diversi individwi li baqag˙lhom xi 

ftit mil-vera gagazza, imma daΩ-Ωmien hemm min juΩa l-kelma g˙al ˙a©a o˙ra. Mela xi

tkun din il-gagazza? Fl-a˙˙ar nofs tas-seklu dsatax sar Ωvilupp ©enerali fl -industerija 

min˙abba li bdew jintuΩaw magni ja˙dmu bl-istim. Dawn il-magni kien ikollhom tank kbir 

bl-ilma li jitg˙alla bin-nar tal-fa˙am u l-istim li ji©©enera jdawwar il-makkinarju li kont 

issibu fi l-vapuri, fl -industrija u fi l-ferrovija, sakemm da˙al l-uΩu tal-elettriku. F’Malta kien 

hawn il-ferrovija u g˙add ©mielu ta’ laneç u vapuri ja˙dmu bl-istim. Malta kienet ukoll

saret çentru ta’ kummerç fi l-fa˙am g˙alhekk kien ikun hawn kummerç kbir bil-fa˙am

madwar il-portijiet. Fa˙am uΩat u ma˙ruq kien jie˙u diversi g˙amliet u lwien u kienu

jg˙idulu gagazza, kelma ©ejja mit-Taljan cacazza li f’sens ©enerali tfi sser skart. Kien hawn 

min jibni l-presepju tieg˙u mill-©ebel rustiku tax-xag˙ri, ©ebel qawwi, kollu toqob u ˙ofor 

imma min kien isib il-gagazza kien jie˙u minnha u jibnih biha biex ikollu dehra differenti. 

Dawk li g˙andhom gagazza vera huma ftit u jerfg˙uha minn sena g˙all-o˙ra. Óafna jibnu 

l-presepju bil-©ebel rustiku kollu toqob, ˙ofor u g˙amliet interessanti, imma dan mhux 

gagazza.

Ìilbiena jew Ìulbiena   
Hawn min jg˙id ©urbiena jew ©irbiena, imma l-erre mg˙andhiex tid˙ol fi ha (g˙ax inkella 

qisna qed nitkellmu fuq xi ̇ a©a ©ejja min ©irba!). Din il-kelma ©ejja minn i©elben jew ©elben 

li tfi sser timla u tfawwar jew tintelaq. Il-kelma tapplika g˙al g˙add ta’ pjanti li jintelqu l-isfel 

waqt li jΩidu l-weraq jew fjuri, imma mhux g˙al ˙axixa wa˙da biss imma g˙al g˙add ©mielu. 

Ukoll nuΩaw il-kelma j©elben meta nirreferu g˙ad-dmug˙ li jimla, ifur u jintelaq mill-g˙ajnejn 

jew ukoll g˙all-ilma li jfawwar. Pjanti li jintelqu u j©elbnu b’dan il-mod nuΩawhom fi t-tiΩjin 

tal-presepju u tas-Sepulkru g˙ax dawn iΩ-Ωew© festi t-tnejn jissimboliΩΩaw twelid, darba tat-

tarbija Ìesù u o˙ra twelid mill-©did fl -Irxoxt. Óxejjex b˙al ©ilbiena, qam˙, xg˙ir u o˙rajn li 

jikbru u jintelqu (i©elbnu) meta jitwalu, kienu juΩawhom ukoll il-pagani fi r-ritwali tag˙hom. 

Kienu jiΩirg˙uhom ˙ammiela Ωg˙ira qabel ir-rebbieg˙a u, waqt li jarawhom jikbru malajr u 

jfawwru jew i©elbnu, kienu jinterpretawhom li qed ibassru suççess fi l-prodotti tar-raba’. U 

a˙na bqajna nuΩawhom ming˙ajr l-içken ˙sieb dwar xi jfi ssru. 

Fuq il-monti 
Sa mis-snin sebg˙in u tmenin bdejna nitilfu t-tifsira tal-kelma monti. Il-Belt Valletta, 

fi  Ωmien l-Ordni ta’ San Ìwann, kien ©ie stabbilit il-Monte di Pietà biex itaffi  ftit mill-

miΩerja tal-poplu fqir. Min ma kellux fl us g˙all-bΩonnijiet importanti kien jista’ jie˙u hemm 

xi o©©etti li jiswew xi ˙a©a, b˙al deheb, fi dda u wkoll o©©etti li ma jiswewx daqstant u 

jirahnhom, ji©ifi eri jiddepoΩithom hemm u jing˙ata l-valur tag˙hom b’self biex meta jrodd 

il-fl us jie˙u lura l-o©©eti mirahna. Dan il-Monte di Pietà kien fi  Triq Merkanti u g˙adu hemm 

il-bini fejn kien. Napuljun kien ©abar ir-rikkezzi li sab fi l-knejjes, fratellanzi u o˙rajn biex 

jag˙milhom fl us g˙at-truppi tieg˙u; mag˙hom ˙a wkoll dak li sab utli fi l-Monte di Pietà. Dik 

il-parti ta’ Triq Mekanti, sa ftit ilu, dejjem konna nafuha b˙ala “Fuq il-Monti” u, quddiem 

il-Kon-Kattidral ta’ San Ìwann, konna ng˙idulu dejjem “Fuq San Ìwann” fi lwaqt li ˙dejn 

il-©nien ta’ Óastings, fejn darba kien hemm Ωew© imtie˙en tar-ri˙ kien mag˙ruf b˙ala “Fuq 

l-Imtie˙en”. Fil-Ódud u l-festi, b˙alma kien ji©ri (u g˙adu sa llum f’diversi postijiet), fi l-bliet 

u l-ir˙ula dejjem kienu jarmaw is-suq qrib il-knisja prinçipali b’kull ma tista’ timma©ina g˙all-

bejg˙ u, jekk nixtru xi ˙a©a mis-suq tal-Belt, konna ng˙idu li xtrajniha “minn Fuq il-Monti” 

g˙ax minn ˙dejn il-Monte di Pietà jew “Minn Fuq San Ìwann” biex niddistingwu mis-suq 

l-ie˙or tal-Belt li kien wara l-palazz. Sfortunatament, dawn l-a˙˙ar ftit snin, inkura©©iti wkoll 

mill-uΩu ˙aΩin tal-ilsien Malti minn gazzetti u mezzi o˙ra tax-xandir, minfl ok il-kelma suq 

qed nisimg˙u wisq ta’ spiss “Il-monti tal-Birgu”, “il-monti ta’ Marsaxlokk”, “Il-monti ta’ 

Birkirkara” u l-kumplament. Dawn m’g˙andhom x’jaqsmu xejn mal-Monte di Pietà. Dawn 

kollha kemm huma g˙andhom jibqg˙u jissej˙u SUQ, li hi il-kelma Maltija sa minn Ωmien 

ΩemΩem; g˙aliex qed niskartawha u nuΩaw o˙ra li hi gidba? 

Liedna 
Meta kienu jarmaw g˙all-festi tul l-ewwel kwart tas-seklu g˙oxrin, kien g˙ad hemm it-

tiΩjin bil-liedna. Il-liedna hija si©ra li m’g˙andhiex zokk o˙xon li jifl a˙ha, g˙alhekk tikber 

u tinfexx f’˙afna frieg˙i rqaq li, g˙alkemm ma jistg˙ux jieqfu, jaqbdu u jixxabbtu mal-˙itan 

u si©ar o˙rajn permezz ta’ g˙eruq qosra matulhom. Narawhom jikbru mal-˙itan g˙oljin tal-

palazzi, swar u bini ie˙or antik, kollha weraq ̇ odor ileqqu. Billi z-zkuk huma twal ̇ afna, dawk 

tal-armar kienu jie˙du karrettun u jmorru fejn tikber il-liedna l-aktar qribhom u jaqtg˙u l-itwal 

frieg˙i biex je˙duhom g˙at-tiΩjin. Meta jarmawhom imdendlin kienu jqabbduhom bl-ispag 

jew, aktar tard, bil-biççiet tal-passaperla ma’ rumnell jew ̇ abel irqiq twil biex ma jinqatg˙ux. 

Imma biΩ-Ωmien, minfl ok il-

frieg˙i tal-liedna bdew jixtru 

l-karti tat-tajr ˙odor, karti 

rqaq ˙afna u r˙as li bihom 

konna nag˙mlu t-tajra (jew 

˙amiema, manuçça, eçç.), 

iqattg˙uhom biççiet qishom 

biljetti ta’ xi ˙ames pulzieri 

biex jins©uhom u jorbtuhom, 

wa˙da wara l-o˙ra matul 

spaga ˙oxna sakemm jo˙olqu 

tul ta’ ˙afna piedi li beda 

jie˙u post il-liedna naturali. 

BiΩ-Ωmien bdew iΩewqu 

l-ilwien u aktar qribna bdew juΩaw il-plastik kulurit li hu aktar ir˙is u jifl a˙ aktar mill-karti. 

Madankollu ng˙idu li l-antiki bdew bil-liedna, ta’ warajhom bidluha ma’ karti u issa plastik, 

imma xorta g˙adhom jg˙idulha liedna! 

Wi! Wi! Wi! 
Din l-epressjoni jew a˙jar, esklamazzjoni, almenu safejn nista’ ng˙id jien, m’g˙adnix 

nismag˙ha aktar. Sas-snin erbg˙in u minn xi anzjani sa ftit Ωmien wara, kienet g˙adha 

tinstama’. Meta jien kont Ωg˙ir ta’ xi erba’ snin fi l-bidu tas-snin tletin kont bdejt nibki g˙ax 

ommi kienet wa˙˙litli xi daqqa u fi l-kamra kien hemm Ωew© zijiet nisa li, minfl ok ikkunslawni, 

bdew jid˙qu u fl imkien jg˙ajtu: “Wi!, Wi!, Wi!. . . ara qala’ xebg˙a . . . Wi!, Wi!, Wi!” 

fi lwaqt li bdew jag˙tu bil-ponn tal-lemin fuq dak tax-xellug u jirrepetu dik l-espressjoni g˙al 

xi tliet darbiet. G˙adni niftakarha sa llum g˙ax hadtha bi kbira u issa nΩid ng˙id in©usta. Dik 

il- Wi! Wi! Wi! Kienet ukoll ting˙ad b˙ala parti minn taqbiliet, b˙al fi l-karnival meta kienu 

jg˙idu (skont kif kiteb An©elo Dougall f’l-Imnara 1995):

“Wi! Wi! Karnival!, Nag˙tuha g˙ax-xalar!;

“Wi!, Wi! Karnival!, Niddevertu kbar u zg˙ar!… Wi! Wi! Wi!” 

Minn kif hi msawra din l-esklamazzjoni tidher ekwivalenti g˙al “Yeah!, Yeah!, Yeah!” li, 

mis-snin ˙amsin l-hawn bdiet tid˙ol fi l-kant modern fejn ma jistg˙ux isibu kliem x’jg˙idu!

Baqra tal-presepju  
FiΩ-Ωmien tal-Milied drajna naraw fi l-grotta fost il-pasturi, il-fi guri prinçipali tal-Bambin, 

il-Madonna, San ÌuΩepp, akkumpanjati mill-baqra u l-˙mar. Ukoll jekk minfl ok il-presepju 

s˙i˙ ikun hemm il-grotta wa˙edha, dejjem nistennew li jkun hemm dawn il-fi guri prinçipali. 

Tant drajnihom li rari na˙sbu aktar dwarhom. Imma ming˙ajr ma nid˙lu fi s-simboliΩmi 

tag˙hom irrid ng˙id mill-ewwel li dawn iΩ-Ωew© bhejjem, f’artijiet o˙ra fejn jarmaw il-

presepju, huma il-˙mar u l-gendus u mhux il-baqra. L-IngliΩi dejjem ida˙˙lu l-Ox, it-Taljani 

il-bue u l-FrançiΩi il-boeuf. Imma l-Maltin da˙˙luha f’mo˙˙hom li g˙andu jkun baqra! 

L-Ewropa kollha g˙andhom il-barri, a˙na irridu l-baqra. Sadanittant, meta nixtru pasturi 

ma˙dumin fi  Spanja u fl -Italja dejjem ikun deskritt b˙ala barri imma l-Maltin xorta jg˙idulek 

li xtraw il-baqra. Óadd ma jaf g˙aliex.

